
ALGEMEEN 

CLASSIC CLASH 2023 

AKADEMIE 

ARTISTATUE KUNSTEFEES UITDUNNE 

Op Maandag, 8 Mei, was ons bevoorreg om die uitdunrondtes vir voorbereide en onvoorbereide redenaars, 

tweetalig en orators, hier op eie bodem, vir die Artistatue landswye kompetisie, te kon hê. 

Dit was ‘n besige program en die leerders het die gehoor en beoordelaars tot laataand bekoor.  Dit was goeie 

blootstelling vir ons sprekers, asook om weer in lewende lywe beoordeel te word en nie net ‘n opname in te 

stuur nie. 

 Die beoordelaars het ons leerders gekomplimenteer met hulle harde werk en uitstekende 

vaardighede.  Hulle was ook beïndruk met ons mooi skoolterrein en goeie organisering. 

Die name van die leerders wat deurdring na die finaal, sal op ‘n latere stadium beskikbaar gestel word.  Die 

Artistatue kunstefees se nasionale finaal sal vanaf 23 – 26 Augustus by Midstream College plaasvind.   

Ons hou duime vas vir goeie resultate. 

Baie dankie aan elke spreker vir julle harde werk agter die skerms en uitstekende vaardighede op die 

verhoog.  

Ook ‘n woord van dank aan juf. Botha en juf. Swanepoel wat die middag se verrigting bygewoon en behartig 

het.  

Eldo-trots! 

ATKV EERSTE UITDUNRONDTE 

Die volgende leerders het op 5 en 6 Mei aan die ATKV-redenaarskompetisie se eerste uitdunrondte by 

Hoërskool Menlopark deelgeneem. 

`n Groot dankie aan juf. Coetzee wat ons die Vrydag ondersteun het en juf. Swanepoel wat tot die laaste 

spreker Saterdagaand gebly het. 

Ons wag in spanning op die uitslae. Die semi-finaal vind weer op 26 Mei by Hoërskool Menlopark plaas. 

Baie geluk, Eldo-Sterre!  

 

FINANSIES 

Skoolgeld 2023 

ELDO INFO: FINANSIES – 26 April 2023  

Skoolgeld 2023 

Skoolfooie vir 2023 beloop R38 885 per leerder en is betaalbaar in 11 gelyke paaiemente van R3 535, 
Januarie tot November.   
 
Skoolfonds rekeninge word maandeliks slegs aan ouers met debietsaldo’s gestuur.  State met krediet- en nul 

saldo’s word een keer per kwartaal uitgestuur.  U is egter welkom om enige tyd ‘n rekeningstaat aan te vra.  

Indien u glad nie state ontvang, moet u asseblief vir Me Aletta Reyneke kontak sodat ons u e-

posbesonderhede kan nagaan. 

Dit is belangrik om u state na te gaan, om te verseker dat alle betalings wat u gemaak het wel reflekteer.  

Indien ŉ betaling nie reflekteer, versoek ons u om die bewys van betaling na finansies@hseldo.co.za te stuur 

sodat ons die aangeleentheid kan ondersoek. 

Debietorders 
Ons wil u aanmoedig om van die skool se debietorderstelsel gebruik te maak.  Debietorder opsies vir die 
1ste-, 15de- of 28ste  van elke maand is beskikbaar. Vorms  is beskikbaar op die webtuiste of per e-pos 
versoek beskikbaar by finansies@hseldo.co.za.  
 
Die dames van die finansiële kantoor is daar om u te ondersteun indien u enige uitdagings ervaar ten opsigte 

van u skoolgeldrekening.  Kontak ons gerus. 
 

ELDO’S ONDERSTEUN 

 

 

Ons wil graag Sutherland Spar bedank vir die ondersteuning wat hulle aan Hoërskool Eldoraigne en 

die gemeenskap bied!          

GENIET DIE NAWEEK 

ELDO’S 


